MODELI PËR DOKUMENTIN KONSULTATIV
Për projektligjin “Për rivlerësimin e pasurisë së paluajtshme”:

	(Përcaktoni/shkruani komentet e kujt po kërkoni (veçanërisht), p.sh. komente (të përgjithshme) publike, nga komuniteti ekspert në fushën përkatëse, nga organet përfaqësuese të komunitetit të biznesit, nga organizatat joqeveritare dhe individët me përvojë në fushën përkatëse, etj.)

Ky projektligj synon të krijojë një kuadër ligjor për rivlerësimin e pasurive të paluajtshme të individëve dhe personave juridikë, duke ofruar një instrument për të përshtatur vlerën e pronave të tyre me atë të tregut, në kushtet kur çmimet e pasurive të paluajtshme janë në rritje. Periudha e zbatimit të këtij projektligji propozohet nga data 1 janar 2026 deri më 30 shtator 2026.

Për këtë arsye, nëpërmjet konsultimit publik, kërkohet që të merren mendimet/ komentet/ opinionet e të gjithë individëve dhe tatimpaguesve, të cilët kanë prona ndërtesë dhe janë të interesuar për të bërë rivlerësimin e pronës ndërtesë apo ekspertë në fushën tatimore dhe pronën e paluajtshme.

Synohet të merren komente për çështje konkrete qe trajton projektligji, si dhe mendime për përmirësimin e tij.

Çdo tatimpagues në Shqipëri është i ftuar që të jap mendime, komente mbi projektligjin bazuar në eksperiencat e mëparshme të zbatimit të ligjeve mbi rivlerësimin.


	



Kohëzgjatja e konsultimeve:
	
23 korrik 2025- 20 gusht 2025



Si të përgjigjeni:
	Shkruani si mund të përgjigjen  palët e interesuara/publiku në konsultime, p.sh. Me email:, Me postë në:, Duke plotësuar formularin në internet në RENJKP (siguroni linket e drejtpërdrejta).
1. e-konsultimi
2. Me email tek adresa infofinanca@financa.gov.al



Kontakti:
	Duhet të jepen të dhënat e kontaktit të koordinatorit përkatës për konsultime publike dhe /ose të ndonjë personi tjetër të cilit i drejtohen pyetjet.
· infofinanca@financa.gov.al



Datat dhe vendet e takimeve publike:
	Siguroni informacionin nëse ato janë të organizuar.
Nuk parashikohen takime fizike.




Sfondi i propozimit legjislativ
	Përshkruani pse ka nevojë për rregulloren e re/të ndryshuar, d.m.th cila është gjendja aktuale, si është e rregulluar, cilat janë sfidat, problemet dhe mangësitë ekzistuese si të praktikës, ashtu edhe  të rregulloreve ekzistuese, çfarë eshte bërë në të kaluarën ashtu siç duhet me keto politika.

Rishikimi i cmimeve të referencës për ndërtesat

· Në mesin e vitit 2023, u bë rishikimi i çmimeve mesatare referuese të banesave të Bashkisë Tiranë, ndërsa për të gjithë bashkitë dhe komunat e tjera në të gjithë territorin e Republikës së Shqipërisë është parashikuar që çmimet e rishikuara mesatare referuese të banesave të hyjnë në fuqi në datën 1 janar 2026.
· Çmimet mesatare referuese të banesave që rishikohen i përkasin vitit 2026.
· Të dhënat nga Banka e Shqipërisë tregojnë se çmimet e banesave, në rang vendi, kanë shënuar rritje të konsiderueshme. Vetëm në gjashtëmujorin e parë të vitit 2024, indeksi Fischer i çmimit të banesave u rrit me 16.9%, ndërsa në gjashtëmujorin e dytë me 23.6%. Kjo tendencë rritëse, krahasuar me periudhën e fundit të rivlerësimeve në vitin 2022, e bën të domosdoshëm një përditësim të vlerës së pasurive të paluajtshme në përputhje me realitetin e tregut.
· Ky rishikim synon përafrimin gradualisht me çmimet reale të tregut, duke rritur kështu bazën e tatueshme të vlerës së pronës ndërtesë mbi të cilën aplikohen tatimet.
· Përvoja e mëparshme nga aplikimi i ligjeve të ngjashme, ka treguar se ekziston një interes i lartë nga qytetarët për të përfituar nga mundësia e rivlerësimit të pasurisë, çka është reflektuar në rritjen e ndjeshme të numrit të aplikimeve dhe transaksioneve të regjistruara pranë Agjencisë Shtetërore të Kadastrës. 
· Në periudhën 2011-2013, janë kryer 95,681 aplikime për rivlerësim, me një normë tatimore prej 1%, duke sjellë një total tatimi të paguar rreth 4 miliardë lekë.
· Në periudhën 2016-2017, janë regjistruar 64,686 aplikime, me normë tatimore 2%, dhe është arkëtuar një shumë rreth 5,7 milardë lekësh.
· Në periudhën 2020-2022, janë kryer 94,298 aplikime, me normë tatimore 3%, duke gjeneruar rreth 13,86 miliardë  lekë nga tatimi.
Në total, përgjatë gjithë këtyre periudhave, janë bërë 254,665 aplikime dhe është mbledhur një shumë prej rreth 23,54 miliardë lekë nga tatimi i rivlerësimit.
· Rivlerësimi me çmimet e përafërta me tregun është një mekanizëm, që ndihmon në uljen e informalitetit në transaksionet e pasurive të paluajtshme, duke e bërë të vështirë deklarimin fiktiv të vlerave më të ulëta gjatë shitblerjeve, një problem i vazhdueshëm në praktikë.




Propozimet
	Renditni dhe përshkruani në mënyrë të shkurtër dhe koncize të gjitha propozimet dhe ndryshimet që doni të prezantoni me rregulloren e reja. Përdorni një gjuhë të thjeshtë.

· Propozimi i këtij projektligji ka për qëllim t’u ofrojë qytetarëve edhe një herë mundësinë për të kryer rivlerësimin e pasurive të paluajtshme në një afat të kufizuar, nga data 1 janar 2026 deri më 30 shtator 2026. 
· Projektligji parashikon të drejtën e personave juridikë për të rivlerësuar pasuritë e tyre të paluajtshme me vlerën e tregut, nëse këto pasuri janë të regjistruara me një vlerë më të ulët në pasqyrat financiare. 
· Zgjedhja e afatit 9 mujor është bërë duke pasur parasysh balancën midis kohës së mjaftueshme për informimin dhe përgatitjen e qytetarëve dhe nevojës për të ruajtur karakterin e përkohshëm të masës, në mënyrë që të mos deformohet funksioni normal i tregut.
· Norma e rivlerësimit është 5%.
· Rivlerësimi për individët mund të bëhet nga një ekspert i licencuar për vlerësimin e pasurisë së paluajtshme nga institucionet përkatëse ose nga zyrat vendore të Agjencisë Shtetërore të Kadastrës.
· Rivlerësimi nga personat juridikë kryhet nga ekspertë të licencuar dhe mbi diferencën e vlerës paguhet një tatim prej 5%, pa e përfshirë këtë diferencë në amortizimin tatimor.
Gjithashtu, ky projektligj do të ketë ndikim pozitiv në të ardhurat e buxhetit të shtetit, përmes rritjes së të ardhurave nga tatimi mbi rivlerësimin. Kjo e bën atë një instrument efikas dhe të qëndrueshëm për politikën fiskale.






Pyetjet
	Listoni pyetje për të cilat po kërkoni reagime. Ato mund të lidhen me propozimet tuaja (p.sh. A jeni dakord me propozimin për ..., A jeni dakord që duhet të ndërmerren veprime të mëtejshme për të parandaluar/rritur ..., A jeni dakord që ne e quajmë shkelje ..., A pajtoheni me përkufizimin tonë të ri për ..., etj.) ose thjesht përdoren për të mbledhur të dhëna shtesë që ju kërkoni (p.sh. Cili do të ishte ndikimi i propozimeve tona në biznesin tuaj, organizatat, A e bën organizata juaj ..., etj.). Ju mund të merrni parasysh kufizimin e gjatësisë së përgjigjeve për  pyetjet individuale (p.sh. 250/500 fjalë).

· Nëpërmjet konsultimit publik, Ministria e Financave kërkon të tërheqë mendime dhe komente lidhur me tërësinë e dispozitave që janë parashikuar për procesin e rivlerësimin, në veçanti:
· Ministria e Financave ka propozuar normën e rivlerësimit prej 5%. A ka dakordësi mbi këtë parashikim?
· Projektligji parashikon që procesi i rivlerësimit të zgjasë 9 muaj. A ka dakordësi mbi këtë parashikim?
· Projektligji parashikon të drejtën e personave juridikë për të rivlerësuar pasuritë e tyre të paluajtshme me vlerën e tregut, nëse këto pasuri janë të regjistruara me një vlerë më të ulët në pasqyrat financiare. A janë të mjaftueshëm këto komponentë apo ka propozime për masa të tjera?
· A ka propozime për parashikime të reja që duhet të vendosen në projekligj për të rritur interesin për rivlerësimin?
· Cili do të ishte ndikimi i propozimeve tona në biznesin tuaj, organizatat?












